
L’armada svizra – 
partenaria, motor, instructura
DA CHRISTIAN RATHGEB, 
CUSSEGLIER GUVERNATIV

N agin auter chantun 
na dovra uschè savens 

il sustegn da l’armada svizra 
sco il chantun Grischun. 
Bunamain mintga onn è 
noss bel chantun muntag-
nard tutgà da gronds eveni-
ments da la natira. Nunem-
blidaivla resta la bova enor-
ma dal Piz Cengalo en la 
Val Bondasca l’onn 2017 
cun sias consequenzas 
ch’ins vesa anc oz. Ma er ils 
incendis da guaud en il 
Mesauc, las bovas da l’En-
giadina bassa e da la Val 
Parghera a Domat ans res-
tan en memoria ed han la-
schà enavos lur fastizs. 
Mintgamai immediatamain 
ed en moda nuncumplitga-
da ha l’armada mess a dis-
posiziun tar tals eveniments 
sias truppas sco er ils meds 
duvrads. Plinavant prestan 
var 5000 appartegnents da 
l’armada onn per onn lur 
servetsch per segirar il Fo-
rum economic mundial 
(WEF) a Tavau. Vitiers 
vegnan nundumbraivels dis 
da servetsch per sustegnair 
grondas occurrenzas da 
sport sco ils campiunadis 
mundials da skis alpin da la 
FIS, cursas da skis da la 
cuppa mundiala u il mara-
ton da passlung da l’Engia-
dina. Senza il sustegn da 
l’armada na fissi betg pus-
saivel da realisar talas oc-
currenzas. 

C un il model directiv 
militar mussain nus 

d’ina vart quant impurtan-
ta che l’armada svizra è per 
noss chantun, da l’autra 
vart vulain nus investir en 
la cultura da la collavurazi-
un en la rait naziunala da 
segirezza – latiers tutgan en 
il Grischun – supplemen-
tarmain a l’armada – la po-
lizia chantunala, ils pum-
piers, ils fatgs da sanadad, 

la protecziun civila, tut ils 
manaschis tecnics e las cu-
missiuns per ils privels da la 
natira. Il chantun Grischun 
sa preschenta cun il model 
directiv envers Berna sco 
chantun che stima l’arma-
da.

Q uest posiziunament è
impurtant perquai 

ch’el gida a mantegnair 
plazzas da lavur en il chan-
tun. Actualmain existan 
150 plazzas da lavur civilas 
e militaras da l’armada. 
Supplementarmain genere-
scha la preschientscha mili-
tara lavur ed entradas per il 
mastergn indigen cun quai 
che l’armada cumpra vi-
vondas tar purschiders lo-
cals per alimentar ils appar-
tegnents da l’armada. Er 
l’hotellaria profitescha es-
send che var 50 000 per-
nottaziuns vegnan fatgas 
ordaifer ils alloschis fede-
rals. Ultra da quai na dast-
gan betg vegnir sutstimads 
ils effects che regurdanzas 
positivas ed in bainvegni 
amiaivel tras la populaziun 
grischuna pon avair per il 
turissem grischun. Tuts dus 
èn nossa carta da visita e re-
cumondan noss bel chan-
tun sco destinaziun da va-
canzas. 

M es giavisch èsi per-
quai che la popula-

ziun grischuna chapeschia

la preschientscha da l’ar-
mada sco factur dal success
da l’economia publica e
renconuschia er la valurisa-
ziun che vegn generada da
quai. L’economia grischu-
na sco er las autoritads
chantunalas e communalas
duain furnir lur contribu-
ziun cun renconuscher la
plivalur da l’instrucziun da
la direcziun militara.
Quest confess per il sistem
da milissa è elementar. La
basa da quel è gea la con-
scienza ch’il burgais surpi-
glia persunalmain sia re-
sponsabladad envers la cu-
minanza e s’engaschia per-
sunalmain per la proteczi-
un e per la segirezza da la
Svizra. Il sistem da milissa
promova la coesiun entai-
fer la Svizra cun unir um-
ans giuvens da tut las parts
da la Svizra, da tut las cul-
turas, regiuns linguisticas e
classas da furmaziun e cun
als focussar sin ina finami-
ra cuminaivla. El è l’ex-
pressiun da la Svizra sco
naziun fundada sin la vo-
luntad politica e repre-
schenta ina plivalur per ils
pertutgads, per lur con-
turns sco er per l’armada.
La societad e l’economia
profiteschan da l’instruczi-
un militara e da la furmazi-
un da la persunalitad. Gra-
zia a quai ch’ils apparte-
gnents da l’armada èn fran-
cads fermamain en la vita
civila, san els tge valurs che
ston vegnir protegidas.

I l model directiv militar 
dal chantun Grischun è 

l’emprim model directiv da 
quest gener en Svizra. El sa 
drizza a tut ils commem-
bers d’autoritads che s’oc-
cupan da dumondas da se-
girezza, ma er a Vus, stima-
das burgaisas e preziads 
burgais interessads. Bene-
ventai cun mai l’armada 
svizra en noss chantun.

